
Հ Ի Մ Ն Ա Վ Ո Ր ՈՒ Մ

ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
             
  ՀՀ կառավարության որոշման նախագծի 

[bookmark: _Hlk175825164]ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե է դիմել ժամանակավոր փախստականի կարգավիճակ ունեցող Կարո Աբրահամյանը (դիմումի պատճենը կցվում է) տեղեկացնելով, որ ցանկանում է սեփականության իրավունքով իրեն պատկանող 6 միավոր մարդատար ավտոբուս  (մակնիշը՝ «HYUNDAI COUNTY 3.9 D», թողարկման տարեթիվը՝ 2020 թվական) նվիրել Հայաստանի Հանրապետությանը՝ միաժամանակ խնդրելով ՀՀ օրենսդրությամբ սահմանված կարգով ապահովել նշված տրանսպորտային միջոցների նվիրատվության գործընթացը։
Ներկայացված նախագծով նախատեսվում է փախստականի կարգավիճակ ունեցող Կարո Սերգեյի Աբրահամյանի (ժամանակավոր պաշտպանության վկայական՝ AU0220286, 22.06.2021թ․ տրված՝ 070-ի կողմից)  կողմից հանձնվող, 6 միավոր  տրանսպորտային  միջոցներն  ընդունել որպես Հայաստանի Հանրապետության նվիրատվություն և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության    2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Որպես նվիրատվություն գույք ընդունելու և ամրացնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:  




